
				यह पृष्ठ अभी शोधित नहीं है।
,
२२५
इस मे तुम क्यन कहती हो? हे प्रिये, तुम्हारे मन म,-
यदि ऐसा प्रस्ताव ठीक हो लगता, तो गुणिगण मे-
जाकर इसकी विमल वार्ता करूँ समय पाकर मै,
देखू, तुम क्या कहती हो मम प्रश्नो के उत्तर मे।"
२२६
"देव, आपकी सम्मति मे ही मेरी भी सम्मति है,
अहो, आपकी शुद्ध बुद्धि मे मेरी सारी गति है ।
'किन्तु माण्डवी का भी रखिये ध्यान आप, हे प्यारे,
और सुधड श्रुतिकीर्ति लली को भी मत आप बिसारे।"
२२७
हे मेरी कल्पन बता दे मुझे करेगी अब क्या
धनुर्यज्ञ का वर्णन कर तू सकुचाएगी तब क्या
पूजनीय ऋषि वाल्मीकि ने करके उस वर्णन को-
अरी कल्पने, धन्य किया है अपने कवि जीवन को ।
२२८
जिसको, री, अपनी माला मे कालिदास कविवर ने
गूंथा है,-ज्यो दिन की माला गूथी है रविकर ने,
ऐसे कुशल फूल माली के स्वकर, ग्रथित हारो मे-
उस विवाह-वर्णन मे तू फंस जाएगी तारो मे ।
२२६
देख, आदि कवि के उन शब्दो को ही पढ़ते-पढ़ते-
मन जाता विवाह-वेदी ढिग क्रमश चढते-चढते,-
जिस से त्रेतायुग मे उठकर धूम्र-यज्ञ ने जगको,-
प्रेमादर्श दिखाया करके पावन जीवन मग को ।

